МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 11 ДҮГЭЭР САРЫН 12-НЫ ӨДӨР 
/МЯГМАР ГАРАГ/-ИЙН ХУРАЛДААНЫ ТЭМДЭГЛЭЛИЙН ТОВЬЁГ 

	№
	Баримтын агуулга
	Хуудасны дугаар

	1
	Хуралдааны товч тэмдэглэл

	1-2

	2
	Хуралдааны дэлгэрэнгүй тэмдэглэл
	3-4

	
	Байнгын хорооны тогтоол /Хар тамхи, мансууруулах бодисын хяналт, хууль, эрх зүйн орчны талаарх ерөнхий хяналтын сонсголын тов тогтоох, даргалагчийг томилох/
	3-4


Монгол Улсын Их Хурлын 2019 оны намрын ээлжит чуулганы
 Хууль  зүйн байнгын хорооны 11 дүгээр сарын 12-ны өдөр
 /Мягмар гараг/-ийн хуралдааны товч тэмдэглэл


Улсын Их Хурлын гишүүн Ц.Гарамжав ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57.8 хувийн ирцтэйгээр хуралдаан 12 цаг 01 минутад Төрийн ордны “Их Эзэн Чингис хаан” танхимд эхлэв. 

 
Чөлөөтэй: Л.Мөнхбаатар, Ц.Мөнх-Оргил, Ш.Раднаасэд;

Эмнэлгийн чөлөөтэй: Д.Ганболд, Х.Нямбаатар,  

Тасалсан: Ж.Батзандан, Л.Оюун-Эрдэнэ, С.Эрдэнэ. 
Нэг. Байнгын хорооны тогтоолын төсөл /Хар тамхи, мансууруулах бодисын хяналт, хууль, эрх зүйн орчны талаарх ерөнхий хяналтын сонсголын тов тогтоох, даргалагчийг томилох/

Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул, референт П.Хулан, Ч.Батбямба нар байлцав. 

Байнгын хорооны тогтоолын төслийн талаар Улсын Их Хурлын гишүүн Ц.Гарамжав танилцуулав. 

Тогтоолын төсөлтэй холбогдуулан Улсын Их Хурлын гишүүн Н.Учрал сонсгол явуулах хугацааг хойшлуулж 2019 оны 12 дугаар сарын 03-ны өдөр явуулах санал гаргав. 
Ц.Гарамжав: Улсын Их Хурлын гишүүн Н.Учралын гаргасан саналыг дэмжье гэсэн санал хураалт явуулъя. 

Зөвшөөрсөн:                         8
Татгалзсан:                           3
Бүгд:                                     11
72.7 хувийн саналаар дэмжигдлээ.

Ц.Гарамжав: Хар тамхи, мансууруулах бодисын хяналт, хууль, эрх зүйн орчны талаарх ерөнхий хяналтын сонсголын тов тогтоох, даргалагчийг томилох тухай Байнгын хорооны тогтоолын төслийг баталъя гэсэн санал хураалт явуулъя. 

Зөвшөөрсөн:                         8
Татгалзсан:                           3
Бүгд:                                     11
72.7 хувийн саналаар Байнгын хорооны тогтоол батлагдлаа.

Хуралдаан 06 минут үргэлжилж, 19 гишүүнээс 11 гишүүн ирж, 57.8 хувийн ирцтэйгээр 12 цаг 07 минутад өндөрлөв.

Тэмдэглэлтэй танилцсан:


ХУУЛЬ ЗҮЙН БАЙНГЫН


ХОРООНЫ ДАРГА                                                             Х.НЯМБААТАР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         П.МЯДАГМАА
МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ
ХУУЛЬ ЗҮЙН БАЙНГЫН ХОРООНЫ 11 ДҮГЭЭР САРЫН 12-НЫ ӨДӨР 
/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Ц.Гарамжав: Байнгын хорооны эрхэм гишүүдийн энэ өдрийн амгаланг айлтгая. Хууль зүйн байнгын хорооны гишүүдийн ирц бүрдсэн тул 57.9 хувийн ирцтэй байна. 2019 оны 11 дүгээр сарын 12-ны өдрийн Хууль зүйн байнгын хорооны хуралдаан эхэлснийг мэдэгдье. 
Байнгын хорооны хуралдаанаар хэлэлцэх асуудлыг танилцуулъя. Өнөөдрийн хэлэлцэх асуудал маань Байнгын хорооны тогтоолын төсөл Хар тамхи мансууруулах бодисын хяналт, хууль, эрх зүйн орны талаарх ерөнхий хяналтын сонсголын тов, ажиглагчийн тоог тогтоох, сонсгол даргалагчийг томилох.

Хэлэлцэх асуудалтай холбоотойгоор саналтай гишүүд байна уу? Алга байна. Саналтай гишүүд байхгүй бол хэлэлцэх асуудлаа баталъя. 

Хэлэлцэх асуудалдаа оръё. Хар тамхи мансууруулах бодисын хяналт, хууль, эрх зүйн орчны талаарх ерөнхий хяналтын сонсгол зохион байгуулах тухай асуудлыг хэлэлцье. 

Монгол Улсын Их Хурлын байнгын хорооны тогтоол. Энэ асуудалтай холбоотой Байнгын хорооны тогтоол танилцуулж байна. 

Ерөнхий хяналтын сонсголын тов, ажиглагчийн тоог тогтоох, сонсгол даргалагчийг томилох тухай. 

Монгол Улсын Их Хурлын чуулганы хуралдааны дэгийн тухай хуулийн 513, 514 дүгээр зүйл, Нийтийн сонсголын тухай хуулийн 8 дугаар зүйлийн 8.2.2, 20 дугаар зүйлийн 20.1 дэх хэсэгт заасныг тус тус үндэслэн Хууль зүйн байнгын хорооноос тогтоох нь.
1.Хар тамхи мансууруулах бодисын хяналт, хууль, эрх зүйн орчны талаарх Ерөнхий хяналтын сонсгол явуулах өдрийг 2019 оны 11 дүгээр сарын 25-ны өдрөөр товлосугай. 

2.Ерөнхий хяналтын сонсголд ажиглагчаар 10 хүртэл хүн оролцохыг зөвшөөрсүгэй. 

3.Ерөнхий хяналтын сонсгол даргалагчаар Улсын Их Хурлын гишүүн Н.Учралыг томилсугай. 

Хууль зүйн байнгын хороо. 

Тогтоолын төсөлтэй холбоотой асуулт асуух саналтай гишүүн байна уу. Байхгүй байна уу? Санал асуух гишүүд нэрээ өгье. Нэр гарахгүй байна. Учрал, Болд гишүүн. Болд гишүүнээр тасаллаа. Учрал гишүүний микрофоныг өгье.

Н.Учрал: Ерөнхий хяналтын сонсголыг хийх хугацааг хугацаан дээрээ гол санал байна. Хугацааг хойшлуулах боломж байгаа юу гэдэг дээр л гол саналтай байна. 12 сарын 2-нд ч юм уу зохион байгуулах боломжтой юу. Бас нийгэмд мэдээллүүдийг өгөх ажиглагч нарыг оруулах бас цаг хугацаа хэрэгтэй байгаа юм. 
Ц.Гарамжав: Учрал гишүүний санаачилгаар 2019 оны 12 сарын 3-наар ийм санал гарч байгаа тул 12 сарын 3 гэсэн өдрөөр санал хураалт явуулъя. 

Санал хураалт. 2019 оны 12 дугаар сарын 3-наар санал хураалт. Байнгын хорооны гишүүдийн саналаар 72.7 хувиар Учрал гишүүний гаргасан санал дэмжигдлээ. 

Энэ хэлэлцүүлгээ хэдүүлээ 2019 оны 12 дугаар сарын 3-нд гэж тогтлоо. 

Тогтоолоо баталъя. Болд гишүүн саналтай юу. Тогтоолын төслийг батлах санал хураалтаа явуулъя. Нийт гишүүдийн 72.7 хувиар тогтоолын төсөл маань дэмжигдлээ. 
Ингээд Хууль зүйн байнгын хорооны өнөөдрийн хуралдаан өндөрлөснийг мэдэгдье. 


Дууны бичлэгээс буулгасан:
ПРОТОКОЛЫН АЛБАНЫ 
ШИНЖЭЭЧ




                            П.МЯДАГМАА

